
Fæto d’êujo de vetriêu

Per rimedio esecutivo.



Ahimè mi! me manca o coêu!

(Criava o porco semivivo)

Fræ diletti, per caitæ!

Ciù meixin-ne no me dæ;

L’è deciso da mæ sorte,

No stæ a cianze, che da forte

Vaddo allegro incontro a morte,

Ma per muî un pö ciù contento

Vêuggio fâ o mæ testamento.



Son chi mì (rispose un Can)

A riçeivio, son Scrivan,

Perchè scrivo in tutti i canti.



Stæ a sentî cose o dettava

Mentre o can tutto notava

Con applauso di ascoltanti.



« Lascio i Êuggi aì Debitoî

« Per ammiâ i so Creditoî;



« Lascio mezo Nazo brutto

« Ai Cujosi, e Cætellosi

« Per ficcâlo da per tutto;



« L'atro mezo aì Superbiosi,

« E gh'azzunzo ascì e Bazette;



« Lascio a Lengua ae Battinette;

« E mæ Oeggie e lascio ai Sordi

« E o Cervello o dö ai Bettordi;



« Lascio i Denti ai Uzuraj,

« E a Lunetta ai Antiquaj;



« Lascio o Peì da schen-na fin

« Per aguggia ai Savattin;

